
I. HYRJE 

 

Shqipëria ka zhvilluar 10 procese zgjedhore parlamentare (1991, 1992, 1996, 1997, 2001, 2005, 

2009, 2013, 2017, 2021), pa llogaritur raste sporadike të zgjedhjeve të pjesshme parlamentarë 

gjatë periudhës së aplikimit të sistemit të përzier zgjedhor (1992-2008). Gjithashtu janë zhvilluar 

zgjedhje lokale në nivel kombëtar (1992, 1996, 2000, 2003, 2007, 2011, 2015, 2019), si dhe 

zgjedhje të pjesshme lokale të vazhdueshme, të fundit më 6 mars 2022. Gjatë tranzicionit janë 

zhvilluar edhe tre referendume (1994, 1997, 1998) lidhur me Kushtetutën dhe formën e regjimit. 

Zgjedhjet kanë shërbyer për matjen e mbështetjes politike dhe për legjitimimin e vullnetit 

qytetar.  

 

Pavarësisht nivelit të standardeve zgjedhore, kritikave, eksperimenteve apo pranimit ose jo të 

rezultateve, bojkoteve politike apo mjedisit politik në të cilin janë zhvilluar zgjedhjet, në thelbin e 

tyre proceset zgjedhore të viteve të tranzicionit përbëjnë të vetmet procese zgjedhore 

demokratike dhe pluraliste në historinë e shtetit shqiptar. Proceset zgjedhore të viteve 1921 dhe 

1923 nuk bazoheshin në pluralizëm politik dhe parti konkurruese, por në një koncept tjetër të 

pluralizmit, të bazuar kryesisht në votën e deleguar, parti formale politike dhe në ndikimet 

lokale të eksponentëve të caktuar politik. Në periudhat e tjera historike nuk pati procese 

zgjedhore konkurruese ose as procese zgjedhore në kuptimin e fjalës “zgjedhje”. 

 

Gjatë tranzicionit ka pasur disa botime profesionale që lidhen me analizën e proceseve 

zgjedhore, një numër të referueshëm punimesh doktorale dhe raporte periodike të 

institucioneve të specializuara në fushën e zgjedhjeve, kryesisht OSBE/ODIHR, si dhe studime të 

pjesshme të ekspertëve të politikës dhe të zgjedhjeve. Dy autorët e këtij studimi janë ndër 

ekspertët e kësaj fushe1, me disa botime të veçuara ose të përbashkëta, si dhe me përvojë të 

gjatë kërkimore dhe analizuese të proceseve zgjedhore, të sjelljes zgjedhore dhe të rolit të 

partive dhe elektoratit në vendimmarrjet politike në Shqipëri.  

 

Nisma për një anketim kombëtar mbi sjelljen e votuesit dhe interesin e tij politik, raportin e tij 

me pjesëmarrjen zgjedhore dhe pritshmëritë prej tyre, vjen në kontekstin e Shqipërisë së vitit 

2022, - vendi i vetëm ish komunist në rajon dhe më gjerë që nuk ka arritur të krijojë flukse 

konkurruese politike tej dy partive të mëdha të identifikuara që në vitin 1991. Sondazhet e 

                                                           
1  Dorina Bërdufi është Përgjegjëse e Departamentit të Shkencave Politike në Universitetin 
“Aleksandër Moisiu” në Durrës), ka doktoruar në UT me temë dinamikën e sjelljen votuese të 
elektoratit në periudhën postkomuniste; Afrim Krasniqi është drejtues i Institutit të Studimeve 
Politike, autor i disa librave mbi zgjedhjet, partitë politike dhe përfaqësimin politik në Shqipëri 

ndryshme tregojnë se shumica absolute e elektoratit aktiv ka prirje për të mbetur besnik i 

sistemit dypartiak, militantët e partive politike janë pjesa më aktive dhe de facto edhe më 

vendimmarrëse në proceset zgjedhore, si dhe ndryshimi i gjeneratës së votuesve nuk ka 

ndryshuar lidhjet dhe preferencat politike familjare, lokale apo sociale me partitë tradicionale.  

 

Synimi i anketimit është për të krijuar një pasqyrë të qartë të sjelljes zgjedhore dhe preferencave 

elektorale në Shqipëri, por edhe për të pasuruar databazën e studimeve zgjedhore në funksion të 

reformimit të legjislacionit të partive politike, transparencës së proceseve zgjedhore, 

hulumtimeve më sistematike dhe afatgjata të proceseve zgjedhore dhe plotësimit të boshllëkut 

ende të madh në literaturën e sjelljes zgjedhore në Shqipëri. 

II. GJETJET KRYESORE  

 

 Elektorati është i painteresuar për politikën në masën 50%, i pakënaqur nga mënyra si 

funksionon demokracia në masën 65.4% dhe i pakënaqur nga mënyra si funksionojnë 

zgjedhjet në Shqipëri në masën 67.8%.  

 Elektorati është pothuaj i ndarë në tre pjesë midis interesit ndaj zgjedhjeve lokale, 

parlamentare ose të dyja bashkë. Pothuaj 1/5 tregon mos interes ndaj asnjë forme zgjedhje. 

 Megjithëse 49.1% e elektoratit tregon interes për zgjedhjet parlamentare të 25 prill 2021, 

73.2% prej tyre kanë deklaruar se kanë marrë pjesë në zgjedhje. Ndërkohë të pyetur nëse 

do të ribënin të njëjtën zgjedhje (vajtje/mosvajtje në votim), vetëm 58% e kanë pohuar 

vendimin e marrë para një viti. Tregues i rritjes së paqartësisë së këtij vendimi.  

 3/5 e atyre të cilët kanë votuar në zgjedhjet e 25 prill 2021 kanë qenë të bindur më shumë 

se një muaj (ose gjithmonë e kanë ditur) para zgjedhjeve për kë do të votojnë. Pjesa tjetër e 

vetëcilësuar me asnjë krah politik, është segmenti që tregon lëkundje në kohën e 

vendimmarrjes së zgjedhjes, 47% prej tyre vendosin gjatë fushatës elektorale ose ditën e 

zgjedhjeve. 

 Në harkun kohor të një viti nga zgjedhjet parlamentare 2021, segmenti i të pavendosurve 

është  rritur me 12.5% për pjesëmarrjen në zgjedhjet parlamentare.  

 Elektorati nuk ndjehet i përfaqësuar nga deputetët dhe qeveria në 3/4 e tyre dhe pak më 

pak 62.3% nga partitë politike. 

 58.6% e tyre mendojnë se partitë politike përfaqësojnë një grup personash dhe jo të gjithë 

qytetarët dhe 70% pranojnë se partitë politike janë të influencuara nga individë që kanë 

shumë para. 

 61% e respondetëve abstenues në zgjedhjet e 25 Prill 2021 kanë minimalisht një arsye që 

lidhet me veprimtarinë e aktorëve politik dhe situatës në vend për të mos marrë pjesë në 

zgjedhje, ku më kryesoret janë mos interesi ndaj këtij procesi, mos pëlqimin e asnjë 

kandidati dhe mosbesimi në peshën e votës individuale në përmirësimin e situatës. 

 Elektorati i Partisë së Lirisë (ish Lëvizja Socialiste për Integrim), krahasuar me Partinë 

Socialiste dhe Partinë Demokratike perceptohet si elektorati që ka tipare më tepër 

pragmatiste, me lidhje jo shumë të fortë me partinë. Nga ana tjetër PS perceptohet si partia 

që ka nivelin më të lartë ndër partitë me lidhje më të fortë të elektoratit me partinë. 

Pothuaj 30% e elektoratit të PS perceptohen se e rivotojnë partinë edhe në rast zhgënjimi 

nga veprimtaria e saj, PD 26% dhe PL 7.1%.  

 Pak më tepër se 1/4 e elektoratit të PS, PD dhe PL perceptohet se do ta ndëshkojë partinë 

që mbështet, duke mos vajtur në votim. 

 Elektorati i cili e deklaron veten me asnjë krah politik, sikurse edhe pritej, ka peshën më të 

madhe të paqëndrueshmërisë në pjesëmarrjen në votime në kohë, sidomos kur bëhet fjalë 

për ata të cilët nuk kanë votuar. Më shumë se gjysma e tyre janë të dyzuar në ripërsëritje 

ose jo të zgjedhjes së bërë para një viti. 

 Një segment jo i vogël i votuesve të cilët deklarojnë mbështetjen për një krah politik, në 

kohë tregojnë qëndrueshmëri në ribërjen e të njëjtës zgjedhje në mbështetjen e partisë 

politike.  

 Krahu i majtë politik tregon të ketë një votues më të qëndrueshëm në mbështetje dhe 

pjesëmarrje në zgjedhje dhe statistikisht më tepër në numër krahasuar me krahun e 

djathtë.  

 Pothuaj gjysma e elektoratit asnjëanës në të gjitha grupmoshat nuk shkon të votojë. 

 Elektorati mos mbështetës në masë më të lartë të asnjë krahu politik dhe njëkohësisht më i 

dyzuar në pjesëmarrjen në votim është padyshim ai më i ri në moshë 18-24 vjeç. 

 Mbi 80% e elektoratit të majtë ka marrë pjesë në zgjedhjet e fundit parlamentare 2021. 

 Elektorati kur zgjedh për të votuar niset nga: idea se vota e tyre është e drejtë qytetare, 

tradita familjare, për të gjetur punë, beson te lideri etj. 

 3/4 e elektoratit shqiptar percepton se votuesi ka një bindje politike. 

 Përfaqësimi ideologjik i elektoratit në studim rezulton të jetë: i majtë 35.9%, i djathtë 25.3% 

dhe asnjanës 31%. 

 Besimi në parti politike rezulton të jetë më tepër i lidhur me interesa pragmatiste sesa në 

lidhje emocionale: 41.7% mendojnë që do u sjellë përfitime materiale dhe 22.5% sepse 

familja e mbështet atë parti. 

 Analiza statistikore korrelative konfirmon se ka disa kategori mbështetësish të partive 

politike të cilët janë mbështetës të partisë edhe në rast zhgënjimi nga veprimtaria e saj. 

Perceptimi i përgjithshëm rezulton të jetë se: 

 Për Partinë Socialiste: sa më tepër të rritet mosha e mbështetësit dhe të qënit i martuar 

janë dy kategoritë që rezultojnë statistikisht të lidhura me mbështetjen (rivotimin) e PS.  

 Për Partinë e Lirisë: femrat kanë tendencën të jenë elektorat më i qëndrueshëm për PL. 

Ato e rivotojnë partinë edhe në rast zhgënjimi, ndryshe nga meshkujt të cilët votojnë 

për një parti tjetër. 

 Për Partinë Demokratike: në rast zhgënjimi nga veprimtaria e saj, elektorati i PD nuk 

perceptohet të jetë i lidhur me asnjë nga faktorët demografikë (të konsideruar në 

analizë). Ky rezultat mund të jetë edhe momental duke konsideruar edhe zhvillimet e 

fundit në këtë parti. 

 Disa rezultate interesante të lidhur me indikatorët demografikë të të anketuarve: 

 Interesi për politikën rritet me rritjen e nivelit të edukimit dhe rritjen e të ardhurave. 

 Meshkujt janë më të interesuar për politikën.  

 Rritja e nivelit të edukimit zhvendos majtas bindjen politike të individëve  

 Sa më tepër të ardhura të kenë qytetarët aq më tepër pohojnë bindje politike të krahut 

të djathtë politik. 

 Individët më të arsimuar kanë tendencën të abstenojnë më tepër në rast se programi i 

partisë nuk përputhet me krahun e saj ideologjik. 

III. PROBLEMI DHE KONTRIBUTI I STUDIMIT  

 

Niveli i pjesëmarrjes në zgjedhje është një indikator themelor i interesit të qytetarëve në 

procesin politik. Në Shqipëri në 20 vitet e fundit është vënë re një tendencë në luhatje rritëse 

dhe zbritëse e pjesëmarrjes në zgjedhjet parlamentare si edhe lokale. Por nëse do të 

konsiderojmë tre zgjedhjet e fundit parlamentare dhe dy lokale (periudhën 2013-2021), 

pjesëmarrja zgjedhore ka rënë. Demokracitë e ditëve të sotme po përballen më këtë problem 

thelbësor, i lidhur automatikisht me faktin se më pak qytetarë i konsiderojnë zgjedhjet si 

instrumentin kryesor për legjitimimin e kontrollit të partive politike mbi vendimmarrjen politike.  

 

 

Burim: Komisioni Qëndror i Zgjedhjeve, 2022 
*2019 Opozita bojkotoi pjesëmarrjen në zgjedhjet lokale 

Në një sistem me demokraci përfaqësuese, siç është edhe Shqipëria, ‘votuesi’ është hallkë e 

domosdoshme për të zgjedhur përfaqësuesit e tij në vendimmarrje. Në këtë kuadër “i aplikuar 

në sjelljen votuese, akti i të votuarit mund të identifikohet si një njësi e serive të sjelljeve, e 

drejtuar drejt qëllimit të bërjes së zgjedhjes elektorale, që përfundon në formën e lëvizjes 

konsumatore në favor të një partie (apo kandidati)” (Visser, 1998, fq. 13). Elektorati e orienton 

vendimmarrjen prej perceptimit të faktorëve që mendon se do t’i përmirësojnë jetesën. ‘Vota’ 

është mjeti i popullatës për të ndikuar jo vetëm në jetën politike (në mënyrë direkte), por edhe 

në atë social–ekonomike të vendit (në mënyrë indirekte). Ky kërkim siguron të dhëna empirike 

mbi ‘pjesëmarrjen në zgjedhje dhe mënyrën si votuesit e bëjnë zgjedhjen e tyre për të votuar’, 

nëpërmjet studimit të multi-faktorëve që ndikojnë në formësimin e sjelljes votuese shqiptare. 

Gjetja e faktorëve ndikues potencialë mund të ndihmojë në përmirësimin e problemit të 

konsideruar. 

Rezultatet e anketimit në nivel kombëtar kontribuojnë në fushën e shkencave politike dhe 

mund të ndihmojnë autoritetet zgjedhore, politik-bërësit, qeverinë, partitë politike, 

komunitetin ndërkombëtar dhe aktorë të shoqërisë civile për të ndërmarrë veprime serioze në 

drejtim të rritjes së pjesëmarrjes në zgjedhje nëpërmjet njohjes së sjelljes së votuesit. 

Rezultatet e kërkimit mund të shërbejnë për partitë politike në vazhdimësinë e tyre të 

përshtatjes me zhvillimet e fundit të çështjeve të marra në studim dhe afrimin më tepër me 

votuesin dhe problematikat e tij.  

 

 

IV. QËLLIMI DHE METODOLOGJIA  

 

Qëllimi i këtij kërkimi në formën e anketimit kombëtar (statistikisht përfaqësues) është të 

studiojë faktorët që ndikojnë në nivelin e pjesëmarrjes së votuesit në zgjedhje në Shqipëri dhe 

faktorët që ndikojnë në mënyrën se si ata vendosin për të votuar, duke përmbushur dy 

objektiva kryesor: 

1. Identifikimi i faktorëve që ndikojnë në nivelin e pjesëmarrjes së votuesve shqiptar në 

zgjedhje  

2. Identifikimi i faktorëve të sjelljes së votuesve që shfaq elektorati shqiptar në 2022  

Pyetësori është ndërtuar duke patur parasysh këto elemente: besueshmëri të lartë në përgjigjet 

e votuesve, duke përfshirë pyetje kontrolli në pyetësor; krijimi i mundësisë së anonimatit për 

respondentët e cila rrit besueshmërinë e përgjigjeve të tyre; duke pasur në konsideratë një 

gjuhë të thjeshtë dhe të kuptueshme, me synimin për të marrë mendime dhe perceptimet e 

tyre reale. 

Fokusi i pyetësorit të ndërtuar nga stafi kërkimor i Instituti të Studimeve Politike (ISP) është 

marrja e të dhënave primare statistikore. Qëllimi final i pyetësorit është të japë zgjidhje të 

mundshme për rritjen e pjesëmarrjes aktive të votuesve shqiptarë në zgjedhje, të ofrojë një 

pasqyrë të formatit të sjelljes elektorale të shqiptarëve dhe sugjerime për përmirësime të 

situatës së pjesëmarrjes në zgjedhje dhe proceset elektorale. 

Periudha e realizimit të anketimit u shtri në dy javët e fundit të muajit Maj 2022 dhe kryesisht të 

ditët e fundjavës, për të ulur në minimum probabilitetin e cënimit të përfaqësimit. Anketuesit 

(dhe supervizorët e tyre përkatës) duhet të ndiqnin një rregull të caktuar në përzgjedhjen e 

respondentëve sipas një zone, një krahu dhe numërimi të caktuar (duke pasur për bazë 

kampionin, popullatën e zonës përkatëse dhe kriterin për targetin e synuar). Personat duhet të 

ishin rezidentë të zonës (të kenë jetuar për të paktën 6 muajt e fundit) dhe të kishin mbushur 

moshën 18 vjeç. Metoda e pyetësorit është ballë për ballë. Anketimi i qytetarëve përfshin një 

kampion me përfaqësim kombëtar prej 1336 votues (nga 1400 të parashikuar), me një marzh 

gabimi të pritshëm ±2.7%, të grupmoshës 18 vjeç e sipër, me shpërndarje në 12 qarqet e 

Republikës së Shqipërisë, bazuar në metodën proporcionale me madhësinë, të stratifikuar dhe 

kuotëzuar sipas gjinisë dhe grupmoshës. Për të ndërtuar kampionin janë përdorur të dhënat 

zyrtare të vitit 2022 nga INSTAT2 dhe KQZ për zgjedhjet parlamentare të 2021. 

 

Shpërndarja e kampionit sipas 12 qarqeve (në %) 

  

                                                           
2
 Të dhënat për popullatën banuese mbi 18 vjeç u siguruan nga INSTAT nëpërmjet një kërkese zyrtare.  

Përpos, në rastet e nevojshme gjatë analizës së të dhënave, ekspertët kanë aplikuar metodat e 

domosdoshme statistikore të peshimit për rregullimet e nevojshme për grupet e mbi 

përfaqësuara dhe ato të nënpërfaqësuara, si për shembull, niveli arsimor, etj. Përpunimi u 

realizua me anë të programit statistikor SPSS, i përshtatshëm për fushën e shkencave sociale. 

V. INTERESI NË POLITIKË DHE DEMOKRACI  

 

Interesi për politikën dhe kënaqësia për nivelin e demokracisë janë dy tregues të rëndësishëm 

kur bëhet fjalë për mirëfunksionimin e shoqërisë demokratike. Duke qenë se Shqipëria ende 

konsiderohet si vend me demokraci hibride, është e pritshme që këto dy indikatorë të mos jenë 

në nivel tepër të kënaqshëm.  

 

V-1. Interesi për politikën 
 

Zgjedhësit shqiptarë tregojnë nivel jo tepër të lartë interesi ndaj politikës në përgjithësi 37.7%, 

ku vetëm 16.1% e tyre janë shumë të interesuar. Qytetarët të cilët janë neutralë janë 12.2%. 

Këto shifra janë tregues të një niveli të ulët të pjesëmarrjes aktive dhe pasive të shqiptarëve në 

politikë. Kjo pasqyrohet edhe në 49.9% të tyre të cilët nuk kanë interes ndaj politikës në 

përgjithësi. Shpjegimin mund ta lidhim me nivelin e lartë të zhgënjimit të tyre të deritanishëm 

nga politika, lodhjen, etj. Si pasojë, probabiliteti që shqiptarët në nivele të larta ta ndjejnë 

politikën si mos përfaqësuese është tepër i mundshëm. 

  

26.9 

23.1 

12.2 

21.7 

16.1 

Sa i interesuar jeni për politikën në Shqipëri? 

Aspak  Pak Neutral  Mjaftueshëm Shumë 

V-2. Kënaqësia nga demokracia 
 

Qytetarët u pyetën mbi kënaqësinë që kanë nga niveli i demokracisë në vend. Nga të dhënat 

shohim se 5% janë shumë të kënaqur dhe 16.2% mjaftueshëm të kënaqur. Pra, vetëm 21.2% e 

qytetarëve janë të kënaqur me funksionimin e demokracisë në vend. Ndërkohë vlerat e 

pakënaqësisë janë tepër të larta 33% aspak dhe 32.5% pak. Të pakënaqurit në total janë 65.4%. 

Ky është një indikator jo pozitiv i stabilitetit demokratik dhe mos ndërlidhjes së qytetarëve me 

politikën në përgjithësi në drejtim të rritjes së mirëqenies së tyre. Në konceptin demokratik zëri 

i qytetarëve është në nivele të konsiderueshme jo i dëgjuar.  

Pakënaqësia është shpesh e lartë midis qytetarëve me të ardhura të ulëta. Ky fakt mund të jetë 

një nga shpjeguesit e mos kënaqësisë së shqiptarëve ndaj demokracisë. Nga ana tjetër distanca 

nga elitat politike, mos përfshirja e interesave të qytetarëve në politikat publike (disa nga 

faktorët e analizuar në këtë punim), janë shpjegues të tjerë të cilët mund të sjellin këtë nivel të 

ulët të kënaqësisë së tyre.  

Ndërkohë, nëse konsiderojmë impaktin në nivelin makro, këto shifra janë cënuese ndaj 

zhvillimit demokratik të Shqipërisë në përgjithësi, duke i margjinalizuar qytetarët e saj me 

mospjesëmarrje në vendimmarrjen politike, etj.  

Sa i kënaqur jeni me nivelin e demokracisë në vend? 

VI.  PJESËMARRJA NË ZGJEDHJE 

 

Çdo person i rritur (+18 vjeç) e përdor votimin si shprehje e miratimit/mos miratimit të tij ndaj 

vendimeve, politikave, programeve të qeverisë/partive të ndryshme dhe cilësive të 

kandidatëve, të cilët janë të angazhuar në konkurrencën për të marrë statusin e të qenit 

përfaqësues i popullit. Pjesëmarrja në zgjedhje dhe vota është instrumenti me anë të të cilit 

votuesi legjitimon partitë politike dhe qeverisjen. Në vijim punimi paraqet analizën e të 

dhënave të anketimit për të kuptuar kompleksitetin e pjesëmarrjes në zgjedhje të shqiptarëve. 

 

VI-1. Kënaqësia nga mënyra si funksionojnë zgjedhjet  
 

Qytetarët janë pyetur nëse janë të kënaqur nga mënyra si funksionojnë zgjedhjet në Shqipëri. 

Në total të pakënaqur janë 67.6% dhe të kënaqur janë 18.2%, ndërsa qytetarët të cilët janë të 

dyzuar apo asnjanës ndaj kësaj çështje janë 14.2%. Vërehet një përkeqësim i lehtë në vlera 

krahasuar me kënaqësinë nga demokracia në vend. Më konkretisht 5.4% më tepër ‘aspak të 

kënaqur’ nga mënyra si funksionojnë zgjedhjet dhe 0.9% më pak ‘shumë të kënaqur’. 

Rrjedhimisht qytetarët tregojnë të jenë më pak të kënaqur me zgjedhjet sesa me demokracinë 

në vend, duke e perceptuar kështu një ndër funksionet bazike të përfaqësimit të tyre në 

qeverisje si jofunksional.  

Sa i kënaqur jeni me mënyrën si funksionojnë zgjedhjet në Shqipëri?  

Interesant në tre pyetjet e mësipërme është fakti se në asnjë prej tyre nuk ka pasur 

respondentë të cilët kanë refuzuar të përgjigjen. Pra, qytetarët nuk kanë dilema. Duke 

konsideruar që nivelet e kënaqësisë/interesit për të tre indikatorët janë të ulët, ky tregues i 

mos-përgjigjeve në nivelin 0% është shenjë e lartë e pakënaqësisë së qytetarëve ndaj proceseve 

(politikë, demokraci dhe zgjedhje)  më të rëndësishme për ta në zhvillimin shoqëror dhe 

demokratik në Shqipëri. 

 

VI-2. Zgjedhje lokale apo parlamentare? 
 

Zgjedhjet janë procesi më i rëndësishëm nëpërmjet të cilit qytetarët zgjedhin përfaqësuesit e 

tyre në nivel lokal dhe qendror. Niveli i lartë i interesit për zgjedhjet në vende si Shqipëria, ende 

në tranzicion, lidhet me shanse më të larta të zhvillimit të demokracisë dhe vendit në 

përgjithësi. Të dhënat e anketimit tregojnë elektorat të ndarë në tre pjesë midis interesit ndaj 

zgjedhjeve lokale, parlamentare ose të dyjave bashkë. Pothuaj 1/5 tregon mos interes ndaj 

asnjë formë zgjedhje. Më pak se 1/4 e zgjedhësve tregojnë interes për zgjedhjet në formë të 

veçuar dhe pak më tepër se 1/3 tregojnë interes për të dy format e zgjedhjeve në masën 37.1%. 

Copëzimi i interesit midis zgjedhjeve lokale dhe parlamentare janë tregues të një popullate 

zgjedhësish të cilët në një nga zgjedhjet mund të sillen në formë apatike ndaj procesit zgjedhor.  

Po të konsiderojmë këtu edhe nivelin e mosinteresimit për politikën të pothuaj gjysmës së 

zgjedhësve, mund të flasim për një elektorat shqiptar i cili tregon se nuk merr pjesë në mënyrë 

aktive në procesin zgjedhor. 

Për cilën formë zgjedhje jeni më tepër i interesuar në përgjithësi: 



 

INSTITUTI I STUDIMEVE POLITIKE | studim 

 
 

18 PJESËMARRJA DHE SJELLJA VOTUESE  E ELEKTORATIT SHQIPTAR:  STUDIM MBI ANKETIMIN KOMBËTAR 2022 

VI-3. Interesi në zgjedhjet parlamentare 25 Prill 2021? 
 

Krahasuar me nivelin e kënaqësisë që ka elektorati ndaj mënyrës së funksionimit të zgjedhjeve 

në vend, kur ata janë pyetur për nivelin e interesit që kanë patur ndaj zgjedhjeve të fundit 

parlamentare të 25 Prill 2021, ky i fundit është më i lartë. Konkretisht 38.7% thonë se janë të 

interesuar, 49.1% deklarojnë se janë të pakënaqur dhe 12.1% janë neutral. Sidoqoftë mbetet të 

theksojmë se pothuaj gjysma e respondentëve nuk kanë qenë të interesuar për zgjedhjet 

parlamentare 2021. 

 

 

VI-4. Pjesëmarrja në votim në zgjedhjet parlamentare 25 Prill 2021 
 

Në pyetjen lidhur me pjesëmarrjen në zgjedhjet e fundit  parlamentare të vitit 2021, 73.4%3 prej 

tyre kanë pohuar pjesëmarrje dhe 26.6% mos pjesëmarrje. Sikurse vërehet nga dy indikatorët e 

fundit, ka një mospërputhje midis nivelit të lartë të mos interesit në zgjedhjet e fundit 

parlamentare të 25 Prill 2022 dhe pjesëmarrjes në këto zgjedhje. Pra, megjithëse zgjedhësit 

                                                           
3
 Rezultati i anketimit është vetëm 0.6% më pak se pjesëmarrja në zgjedhje e votuesve rezidentë në Shqipëri në vitin 2021 

(duke mos përfshirë në përllogaritjen e pjesëmarrjes votuesit shqiptarë të cilët janë të regjistruar në gjendjen civile, por që 

banojnë jashtë kufijve të Shqipërisë). Ky indikator konfirmon ndër të tjera edhe saktësinë e matjes dhe metodologjisë së 

këtij anketimi kombëtar.  

shqiptarë deklarojnë një pakënaqësi të lartë ndaj zgjedhjeve, ata përsëri zgjedhin të shkojnë të 

votojnë. Shpjegues i kësaj situate mund të jetë pajtueshmëria me situatën, bindja ideologjike, të 

cilat shfaqen më tepër në formën e mbështetjes militante ndaj të një partie politike, ose edhe 

plotësimi i interesit të tyre afatshkurtër duke u pasqyruar në formatin e sjelljes pragmatiste 

votuese.  

 

 

VI-5. A ripërsërit votuesi shqiptar zgjedhjen e tij edhe pas një viti? 
 

Qëndrueshmëria e qytetarëve në veprimin e tyre të votimit/mosvotimit në zgjedhjet e 25 prill 

2021, u mat në pyetjen “nëse do të bënin përsëri të njëjtën zgjedhje në ditën e anketimit (një 

vit pas zgjedhjeve të 25 Prill 2021)”, dhe përgjigjet janë interesante, sepse 58% prej tyre do të 

ribënin të njëjtën zgjedhje, 19% nuk do të ribënin të njëjtën zgjedhje, 13% mbeten të 

pavendosur dhe 10% ka refuzuar të japë një përgjigje. Dukshëm mbi gjysma e zgjedhësve në 

Shqipëri tregojnë për qartësi në kohë të ideve të tyre lidhur aktin e votimit.  

26.6 

73.4 

A votuat në zgjedhjet e fundit parlamentare të 25 Prill 2021? 

Jo Po 



 

INSTITUTI I STUDIMEVE POLITIKE | studim 

 
 

20 PJESËMARRJA DHE SJELLJA VOTUESE  E ELEKTORATIT SHQIPTAR:  STUDIM MBI ANKETIMIN KOMBËTAR 2022 

 

 

VI-6. Sa larg nga dita e zgjedhjeve votuesi vendos! 
 

Në mbështjeje të konkluzionit të mësipërm janë edhe rezultatet e pyetjes pasuese të pyetësorit 

e cila i është drejtuar vetëm votuesve të cilët kanë pohuar se kanë votuar në zgjedhjet e 25 Prill 

2021.  

Sot pas një viti, a do kishit bërë përsëri të njëjtën zgjedhje? 

Ata janë pyetur për periudhën në të cilën kanë marrë vendim se për kë do të votojnë. Qartazi 

qytetarët votues kanë cilësuar se 47% e kanë pasur të qartë gjithnjë se për kë do të votojnë dhe 

13% vendimin e tyre e kanë marrë më tepër se një muaj para zgjedhjeve. Pra, 60% e votuesve 

në parim shprehin sjellje të qëndrueshme ndaj mbështetjes së partisë/krahut politik. Pjesa e 

mbetur e periudhës së marrjes së vendimit është 10% në muajin e zgjedhjeve (jo në javën e 

fundit), 12% në javën e zgjedhjeve dhe 11% në ditën e zgjedhjeve.  

Krahasuar me votuesit e vendosur se për kë do të votojnë në total segmenti i votuesve të 

lëkundur/ pavendosur, të ndikuar nga faktorë afatshkurtër, si fushata, etj., është 27% më i 

vogël. Votuesit të cilët tregojnë dyzim apo refuzim për përgjigje janë vetëm 7% në total. 

Rezultatet tregojnë se votuesit shqiptarë të zgjedhjeve të fundit parlamentare, pavarësisht 

niveleve të ulëta të kënaqësisë ndaj demokracisë dhe zgjedhjeve, mbeten të vendosur në nivel 

mbi mesatar për t’i qëndruar vendimmarrjes së tyre se për kë do të votojnë.  

 

VI-7. Nesër zgjedhje parlamentare! Sa do ishte pjesëmarrja? 
 

Krahasuar me pjesëmarrjen në zgjedhjet parlamentare të  2021, në pyetjen nëse do të merrnin 

pjesë në zgjedhje nëse ato do të ishin nesër, vërehet se ka votues të cilët janë të pavendosur 

10.8% dhe që kanë zgjedhur të mos përgjigjen 1.7%. Dy kategoritë e tjera të vajtjes dhe mos 

vajtjes në zgjedhje kanë një rënie të lehtë nga pjesëmarrja në 2021, mosvajtja ka rënë me 4.4% 

dhe vajtja në votime me 8.1%. Si pasojë pas një viti janë rritur me 12.5% të pavendosurit në 

vendimmarrjen e tyre për pjesëmarrje në zgjedhjet parlamentare.  

VII. SI E BËN VOTUESI ZGJEDHJEN E TIJ? 

 

Sjellja votuese, është e fundit e një hinke prej katër hallkash shkakësie komplekse dhe 

heterogjene, në të cilat bashkëveprojnë faktorë të nivelit të skajshëm (faktorët socio – 

ekonomik dhe historik, vlerat, qëndrimet dhe grupet e anëtarësimit) dhe afërt (çështjet, 

kandidatët, fushatat zgjedhore, situatat politike dhe ekonomike, veprimi i qeverisë, ndikimi i 

miqve) të lidhur me njëri – tjetrin, teorikisht e konsideruar si “rrjedhje e shkakësisë.”4.  

Modeli shpjegues i marrëdhënieve mes variablave të përfshira në përkufizimin e sjelljes 

zgjedhore sqaron votën e individëve (Autunes, 2010, fq. 155). Në vijim punimi paraqet analizën 

përshkruese dhe një pjesë shpjeguese e të dhënave të anketimit për të kuptuar formën 

komplekse të sjelljes elektorale të shqiptarëve. 

 

VII-1. Partitë politike, qeveria dhe deputetët 
 

Elektoratit i është kërkuar vlerësimi mbi disa çështje që lidhen me deputetët, qeverinë dhe 

kandidatët politike. Këto organe kanë përgjegjësinë e përfaqësimit të opinioneve të qytetarëve 

sa të jetë e mundur në politikën e vendit, qeverisje dhe parlament, në kuadër të 

mirëfunksionimit demokratik të vendit.  

Konkretisht vetëm 16% prej tyre janë plotësisht dakord me pohimin se partitë politike dhe 

kandidatët gjatë fushatës elektorale diskutojnë për çështje që janë në interes të votuesve, 

ndërkohë ata që nuk e besojnë aspak këtë fakt janë 25.3%. Në total kritikët janë pothuaj gjysma 

e zgjedhësve. Situatë më e theksuar mos aprovimi rezulton të ketë ndaj faktit që partitë politike 

nuk besohet të jenë mënyra më e mirë e përfaqësimit të interesit të njerëzve në masën 62.3%, 

ndërkohë që vetëm 21% mendojnë se partitë e plotësojnë këtë kusht.  

Ky rezultat mbështetet nga 58.6% e respondentëve të cilët mendojnë se partitë politike 

përfaqësojnë një grup personash dhe jo të gjithë qytetarët dhe në vijimësi me 70% prej tyre të 

cilët pranojnë se partitë politike janë të influencuara nga individë që kanë shumë para. 

Elektorati tregon në mënyrë të qartë margjinalizimin nga mos përfaqësimi i sovranitetit të 

popullit nga partitë politike. Ndërkohë shifrat e dakordësisë me këto qëndrime të cilat variojnë 

nga 13%-17%, mund të lidhen me elektoratin militant të partive politike, por që në thelb nuk 

bëjnë analizë objektive të sjelljes dhe përfaqësimit të tyre nga të partia politike.  

Në vlerësimin për kujdesin e qeverisë për të bërë atë që duan qytetarët dhe në përfaqësimin e 

deputetëve në parlamentin shqiptar të të gjithë shoqërisë shqiptare, shihet se nuk ka shumë 

diferencë midis të dyjave në vlerësimin pozitiv dhe negativ të respondentëve ndaj këtyre 

                                                           
4 

Përshkrim i shkurtuar i figurës 1.3, të Berhard WeBels, Hans Rattinger, Sigrid RoBteutscher, Rϋdiger Schmitt-Beck. 

sjelljeve. Në të dy rastet 3/4 e elektoratit nuk dakordësohet me këto pohime dhe vetëm rreth 

1/8 është dakord (shumë dhe plotësisht). Elektorati shqiptar rrjedhimisht në pothuaj shumicën 

absolute e ndjen veten të papërfaqësuar nga të zgjedhurit e tyre në parlament dhe qeveri. Kjo 

mund të lidhet edhe me formën e sistemit zgjedhor aktual, i cili krijon distancë midis qytetarit 

dhe deputetit, por gjithashtu mund të marrë shpjegim me perceptimin e mundshëm të 

qytetarëve se mazhoranca ka krijuar mbipushtet në pothuaj të gjitha pushtetet, duke u 

shkëputur nga përkujdesja për të plotësuar atë që duan qytetarët.  

 

VII-2. Arsyet e abstenimit në zgjedhjet e 25 Prill 2021 
 

Qytetarët të cilët nuk morën pjesë në zgjedhjet e 25 Prill 2021, u pyetën për arsyen e mos 

votimit. Sipas rezultateve, abstenimi për arsye objektive (jashtë qytetit/shtetit në ditën e 

zgjedhjeve, mospasja e emrit në listën e votuese, sëmundje) është në nivel tepër të ulët 15% 

krahasuar me abstenimin aktiv të qytetarëve si mos interes ndaj çështjeve që janë diskutuar në 

fushatë 9%, mos pëlqimin e asnjë kandidati 16%, mosbesimi në peshën e votës individuale në 

përmirësimin e situatës 12% dhe mos interesi në përgjithësi ndaj zgjedhjeve 24%. Në total 61% 

e qytetarëve abstenues në zgjedhjet e 25 Prill 2021 kanë minimalisht një arsye që lidhet me 

veprimtarinë e aktorëve politik dhe situatës në vend për të mos marrë pjesë në zgjedhje. 

 

 

 

VII-3. A është pragmatist votuesi? 
 

Sjellja racionale është një ndër format e shfaqjes së sjelljes së votuesit. Ajo lidhet me ndikimin 

në zgjedhjen se për kë voton votuesi bazuar në ndikimin e faktorëve afatshkurtër si dhe 

përllogaritje të një forme utiliteti të pritshëm nga procesi i votimit në vetvete që bën votuesi. 

Ndryshe nga lidhja psikologjike apo shoqërore e votuesit ku ai ndikohet në zgjedhjen e tij nga 

tradita familjare, shoqërore, etj, dhe përgjithësisht është e qëndrueshme në kohë, sjellja 

racionale është e ndryshueshme në kohë.  

Zgjedhësit janë pyetur në lidhje me disa vlerësime të cilat janë pjesë përbërëse e tipareve të 

sjelljes racionale, shanset e kandidati të preferuar për të fituar, kostoja e  procesit të votimit, 

masa e ndikimit në rezultatin e zgjedhjeve dhe marrja e kënaqësive personale. Vetëm 18.4% e 

mbështet votimin e një kandidati tjetër në rast se mendon që nuk ka shanse për të fituar, ose 

po për të njëjtin rast por mosvatje në votim pohohet në masën 35.3%. Më tej zgjedhësit vetëm 

në masën 33.9% deklarojnë që nuk shkojnë të votojnë nëse mendojnë se nuk kanë shanse për 

të ndikuar në rezultatin e zgjedhjeve, dhe në vlera pak më të larta 42.5% është aprovimi i 

mosvajtjes në votim nëse procesi i zgjedhjeve ka kosto për ta. Gjithashtu në rezultate vihet re se 

zgjedhësit shqiptarë kanë një tendencë të integrojnë në vlerësimin e tyre ndaj procesit të 

votimit, marrjen e kënaqësisë personale dhe shoqërore në masën 57.8%. Rezultati tregon se 

1/3 e zgjedhësve shfaq tipare pragmatiste votuese. Në parim kjo shifër plotëson pjesën tjetër të 

atyre që kanë bindje për një krah politik që mbështesin (60%). Megjithatë, ky rezultat nuk mund 

të merret si përfundimtar, duke qenë se kërkon analiza më të thelluara në drejtim të 

konfirmimit ose jo të tij.  

 

VII-4. Faktorët që ndikojnë në votë  
 

Në pyetjen se “cili faktor ndikon më shumë në zgjedhjen tuaj për të votuar”, alternativa më e 

përmendur nga respondetët është ‘e shoh votën si detyrë qytetare’. Vërejmë një mospërputhje 

në këto përgjigje, sepse Shqipëria bën pjesë në grupin e shteteve ende me vlera materialiste, 

ndërkohë që në parim rezulton se qytetarët vlerësojnë së tepërmi një ndër elementët më 

thelbësorë të një shoqërie postmaterialiste. Shpjegim i mundshëm është se një pjesë të 

56.6 

60.5 

49.6 

33.3 

71.7 

35.3 

33.9 

42.5 

57.8 

18.4 

4.3 

3.2 

4.8 

5.2 

5.4 

3.8 

2.4 

3 

3.8 

4.6 

0 20 40 60 80 100 120 

Nëse mendoj se kandidati që unë pëlqej nuk ka shance për 
të fituar, nuk shkoj të votoj 

Nëse mendoj që vota ime nuk ndikon në rezultatin e 
zgjedhjeve, nuk shkoj të votoj 

Nëse procesi i votimit ka kosto për mua atëhere nuk shkoj 
të votoj. 

Nëse shkoj të votoj marr kënaqësi personale dhe 
shoqërore 

Nëse kandidati që unë pëlqej shoh që nuk ka shumë 
shance për të fituar, e braktis atë dhe votoj një kandidat 

tjetër 

Vleresime mbi tiparet e zgjedhjes racionale 

Jo Po Nuk e di Pa përgjigje 



 

INSTITUTI I STUDIMEVE POLITIKE | studim 

 
 

26 PJESËMARRJA DHE SJELLJA VOTUESE  E ELEKTORATIT SHQIPTAR:  STUDIM MBI ANKETIMIN KOMBËTAR 2022 

elektoratit shqiptar në thelb e njeh dhe vlerëson aktin e të votuarit por nga zhgënjimet në kohë 

mund të jetë pozicionuar në zgjedhje racionale. Tjetër shpjegim mund të marrim nga segmenti i 

votuesve militantë, të cilët në thelb votën për partinë e konsiderojnë si detyrë ndaj saj. Një 

tjetër faktor që mund të ndikojë në këtë rezultat lidhet me moshën e tretë e cila ka ende 

reminishenca të traditës së shkuar komuniste “ndaj detyrimit qytetar” të votimit.  

 

Faktori i dytë i renditur është tradita familjare si shprehje e sjelljes së një votuesi ideologjik. 

Gjetja e një vendi pune është renditur e treta, faktor plotësisht i lidhur me një sjellje 

pragmatiste. Më tej respondentët rendisin pëlqimin për kandidatin, një faktor afatshkurtër 

ndikues në zgjedhjen për të votuar, i cili rezulton po në të njëjtat nivele me ndikimin nga lideri i 

partisë politike. Në fund të renditjes janë idetë e partisë (të cilat në një shoqëri të zhvilluar do të 

ishin ndër faktorët e parë ndikues në zgjedhjen për të votuar), performanca e partisë dhe 

ndikimi i shoqërisë.  

 

Si përfundim, vështirë të përcaktohet qartësisht një grup faktorësh të vetëm një formati arsyesh 

kur bëhet fjalë për zgjedhjen për të votuar nga elektorati. 

VII-5. A kanë shqiptarët bindje politike? 

 

Të pyetur mbi perceptimin e përgjithshëm se njerëzit kanë bindje të caktuara politike, përgjigjet 

aprovuese janë në nivelin 75.9%. Mbështetja e një krahu politik mund të vijë për arsye të 

ndryshme të cilat do të analizohen në vijimësi të punimit, por mbetet i qëndrueshëm fakti që 

3/4 e elektoratit shqiptar percepton se votuesi ka një bindje politike. 

 

 

 

VII-6. Spektri i bindjeve politike të votuesit shqiptar 

 

Të dhënat lidhur me krahun politik të cilit i përket zgjedhësi, tregojnë për një përfaqësim 

ideologjik jo shumë të ekuilibruar midis përkatësisë së majtë 35.9% dhe të djathtë 25.3%. Në 

gjerësinë e spektrit politik, krahu i majtë në elektorat tregon të ketë 30% më tepër mbështetje 

se sa krahu i djathtë. Neutral janë 31% e respondentëve. Koncepti “neutral” midis të majtës dhe 

të djathtës mbetet relativ, duke përmbledhur më shumë individët pragmatistë, të cilët nuk 

duan të identifikohen militantë të asnjërës palë dhe që ndryshojnë pozicion në varësi nga 

ofertat politike të kandidatëve apo partive politike. Vetëm 7.7% e respondentëve refuzojnë të 

deklarojnë se cilit krah i përkasin. Këto shifra tepër të ulëta të mos deklarimit për krahun politik 

të cilit i përkasin tregojnë për një bindje të fortë të elektoratit në lidhje me krahun politik që 

mbështet. Këtu duhet të qartësojmë faktin se lidhja me partinë mund të jetë e konceptit 

psikologjik/militantist apo edhe pragmatist. 

Interesante janë vlerat e kategorisë “në krahun e majtë” 20.3%, pothuaj e barabartë me 

përqindjen e pjesëmarrjes në zgjedhjet lokale të vitit 2019. Kujtojmë këtu se partitë opozitare 

bojkotuan zgjedhjet dhe partia e vetme kandiduese ishte partia qeverisëse Partia Socialiste, e 

cila lidhet logjikisht edhe me pjesëmarrjen në zgjedhje të pothuaj vetëm mbështetësve të kësaj 

partie politike. 

 

 

VII-7. Besimi në partitë politike 

  

Të pyetur për arsyet se pse njërëzit i besojnë një partie politike, repondentët deklarojnë bindje 

në nivel të lartë të lidhjes së besimit për interesa pragmatiste. 41.7% e votuesve mendojnë se 

besimi në parti do u sjellë një përfitim material, 14.4% do të rrisin mirëqënien e familjes së tyre, 

15.2% pëlqejnë liderin e partisë dhe besojnë në rolin e saj në zhvillimin e ekonomisë së vendit 

13.1%. Ndryshe nga kategoritë e para, fakti i mbështetjes së partisë sepse familja e tyre e 

mbështet ose identifikimi me këtë parti në masën 22.5% mund të klasifikohen si shprehje e 

sjelljes ideologjike të votuesit shqiptar.  

 

 

VII-8. Cila parti ka lidhje më të fortë me elektoratin e saj (PS, PD, PL) 

 

Për të matur nivelin e fortësisë së lidhjes me partinë, një ndër format të cilën kërkuesit e fushës 

së zgjedhjeve e aplikojnë është koncepti i zhgënjimit nga partia si pasojë e veprimtarisë së saj, 

performancës politike, sjelljes së liderit dhe strukturave e deri te marrëdhënia me vetë 

votuesin. Nën këtë prizëm respondentët perceptojnë se mbështetësit e PS, në kuota pak më të 

larta se ata të PD, do ta votonin përsëri partinë duke mos e ndëshkuar 29.6% ndërsa PD 25.7%. 

Situata paraqitet shumë ndryshe për PL, vetëm 7.1% do ta rivotonte këtë parti në rast 

zhgënjimi.  

Situata shfaqet pothuaj në të njëjtat nivele në rastin e ndëshkimit me mosvajtje në votime të 

partisë në rast zhgënjimi për të tre partitë. Pak më tepër se 1/4 e elektoratit të secilës parti 

perceptohet se do ta ndëshkojë partinë që mbështet, duke mos vajtur në votim.  

Në rastin e tretë të ndëshkimit duke votuar një parti tjetër vërehet se PS dhe PD mbeten në të 

njëjtat nivele vlerash (me pak rënie) si në dy kategoritë e para, ndërkohë që elektorati i PL rritet, 

34.3% e elektoratit të kësaj partie perceptohet që mund të votojë një parti tjetër në rast 

zhgënjimi. Si rrjedhim, të dhënat tregojnë se elektorati i PL perceptohet ndër tre partitë si 

elektorat pragmatist, me lidhje jo shumë të fortë me partinë. Nga ana tjetër PS perceptohet si 

partia që ka nivelin më të lartë me të cilën votuesi ka lidhje ndër të tre partitë më kryesore në 

Shqipëri (parti parlamentare).  

 

 

 

VII-9. Kur merr vendim votuesi i majtë/djathtë/neutralë për kë do të votojë 

 

Për të marrë një panoramë më të qartë të lidhjes midis spektrit të bindjeve politike të 

zgjedhësve dhe kohën e marrjes së vendimit se për kë do të votojë, në grafikun e mëposhtëm 

janë kryqëzuar të dhënat e këtyre dy faktorëve.  

Votuesit e të dy krahëve politik, sikurse edhe pritej nga teoria e sjelljes së votuesit, rezultojnë ta 

kenë të qartë zgjedhjen, 80% në ekstremin e majtë, 71.5% në krahun e majtë, 67.1% në 

Në rast se elektorati zhgënjehet nga veprimtaria e partisë politike që mbështet, 
zgjidhni alternativën për secilën prej partive të mëposhtme: 

Partia Socialiste (PS) Partia Demokratike (PD) Lëvizja Socialiste për Integrim (LSI) 

qendrën e majtë dhe 75.4% në ekstremin e djathtë, 70.9% në krahun e djathtë, 66.7% në 

qendrën e djathtë. Këto rezultate mbështesin edhe në këtë rast se pothuaj 3/4 e elektoratit 

votues është i vendosur për zgjedhjen e tij.  

Votuesit e ekstremit të majtë tregojnë për një bindje më të lartë në zgjedhjen e tyre se ata të 

krahut të djathtë politik, përkatësisht 71.8% dhe 58.8%, pra 13% më tepër mbështetje tregojnë 

votuesit e së majtës se ata të së djathtës.  

Sikurse vërehet edhe në grafik, votuesit të cilët e cilësojnë veten në asnjë krah politik janë më 

të lëkundur në lidhje me periudhën e marrjes së vendimit se për kë do të votojnë, në ditën dhe 

në javën para zgjedhjeve ata shprehin nivele më të larta se ata të cilët deklarojnë që i përkasin 

një krahu të caktuar politik, 25.2% nga ata deklarojnë se nuk i përkasin asnjë krahu politik e 

marrin vendimin ditë e zgjedhjeve, 19% në javën e zgjedhjeve dhe 11.9% në muajin e 

zgjedhjeve. 

VIII. QËNDRUESHMËRIA NË KOHË E VENDIMIT PËR TË VOTUAR E 
MBËSHTETËSIT TË MAJTË / DJATHTË / ASNJË KRAHU  

 

Në vijimësi të analizës, për të paraqitur një kuadër më të plotë të marrëdhënies krah politik – 

votues – pjesëmarrje në votim, është ndërtuar një grafik i cili kryqëzon përgjigjet e tre pyetjeve 

me peshë në këtë studim: “Sot pas një viti, a do kishit bërë përsëri të njëjtën zgjedhje?; A votuat 

në zgjedhjet e fundit parlamentare të 25 Prill 2021?; Dihet se zakonisht njerëzit i dallojnë nga 

bindjet politike si të majtë ose të djathtë. Ju ku do ta vendosnit më shumë veten tuaj:” 

 

 

 

Elektorati i cili e deklaron veten me asnjë krah politik, sikurse edhe pritej, ka peshën më të 

madhe të paqëndrueshmërisë në zgjedhjen që bën në kohë, sidomos kur bëhet fjalë për ata të 

cilët nuk kanë votuar. Më shumë se gjysma e tyre janë të dyzuar në ripërsëritje ose jo të 

zgjedhjes së bërë para një viti. Rezultat që kërkon vëmendje është ai i votuesve të cilët do të 

shkonin përsëri për të votuar, që krahasuar me elektoratin e krahut të majtë dhe të djathtë, ka 

peshë shumë herë më të vogël (vetëm 1/4).  

Elektorati më pak i qëndrueshëm në kohë në zgjedhjen e tij, normalisht që rezulton të jetë ai që 

nuk deklaron t’i përkasë ndonjë krahu politik.  

Votuesi më i qëndrueshëm sikurse ka rezultuar edhe nga analizat e mësipërme të të dhënave 

është ai i cili deklarohet me bindje të majta politike. Votuesit majtas të cilët do të votonin 

përsëri janë 74% krahasuar me 56.4% të elektoratit të djathtë.  

Nga ana tjetër, votuesit e majtë të cilët deklarojnë se nuk kanë votuar dhe që nuk do të votojnë 

përsëri janë më pak se votuesit e djathtë 52.1% me 56.2%.  

E njëjta situatë përsëritet edhe në rastin e votuesve të cilët nuk kanë votuar por që do të 

votonin. Pothuaj 1/2 e tyre deklaron ndryshime në qëndrim, ku përsëri më të pavendosur janë 

elektorati neutral (54.9%). 

Në përfundim, mund të pranojmë një segment jo të vogël të votuesve të cilët deklarojnë 

mbështetjen e tyre për një krah politik. Si rrjedhim ky segment i lartë i zgjedhësve, në kohë 

tregon qëndrueshmëri në mbështetjen edhe ndaj partive politike. Spektri politik i majtë në 

studim rezulton të ketë lidhje më të fortë me elektoratin se ai i djathtë.  

 

VIII-1. Marrëdhënia: Moshë- krah politik-pjesëmarrje në zgjedhje 

 

Për të kuptuar më tepër mbi mënyrën si e bën zgjedhjen për të marrë pjesë në zgjedhje votuesi 

i grupmoshave të ndryshme, duke u bazuar në bindjen e tij politike, në grafikun e mëposhtëm 

paraqiten të kryqëzuara përgjigjet e tre pyetjeve: “Mosha; A votuat në zgjedhjet e fundit 

parlamentare të 25 Prill 2021?; Dihet se zakonisht njerëzit i dallojnë nga bindjet politike si të 

majtë ose të djathtë. Ju ku do ta vendosnit më shumë veten tuaj:” 

Është më e qartë panorama në mbështetësit e krahut të majtë. Mbi 80% e elektoratit të majtë 

ka marrë pjesë në zgjedhjet e fundit parlamentare 2021.  

Elektorati asnjanës është plotësisht i dyzuar në pjesëmarrjen në votime. Pjesëmarrja më e lartë  

në drejtim të vajtjes në votim vihet re në grupmoshat 18-24 vjeç dhe 45-54 vjeç, përkatësisht 

57.1% dhe 56.6%, ndërsa për mosvajtje në votim vihet re në grupmoshën mbi 74 vjeç me 

51.9%. Si pasojë e përkthyer në pjesëmarrjen në zgjedhje, pothuaj gjysma e elektoratit i cili nuk 

mbështet asnjë krah politik nuk shkon të votojë.  

Panorama është më e paqartë për elektoratin që mbështet krahun e djathtë politik. Ndryshe 

nga krahu i majtë politik (i cili në të tre kategoritë përbërëse është qartazi pro votimit në 

zgjedhjet e 25 prill 2021), mbështetësit e djathtë shfaqin luhatje në drejtim të vajtjes ose jo për 

të votuar, të theksuara sidomos në të djathtën ekstreme dhe në qendrën e djathtë, si luhatje të 

konsiderueshme në pjesëmarrjen në zgjedhjet e fundit parlamentare.  

Nga rezultatet e këtyre pyetjeve bie në sy që në zgjedhjet parlamentare të 25 Prill 2021, 

votuesit e moshave të reja që mbështesin krahun e djathtë tregojnë mospjesëmarrje relativisht 

të lartë krahasuar me mbështetësit e rinj të krahut të majtë.  

Nëse i studiojmë në total mbështetësit majtas dhe djathtas, rezulton se grupmoshat të cilët 

kanë diferencë më të lartë mbështetje për krahun e majtë janë 45-54 vjeç me 20%, 55-65 vjeç 

me 13% dhe mbi 65 vjeç me 15-16%.  

Krahu politik 18-24  25-34 35-44 45-54 55-64 74 mbi 74 

Majtas 33% 38% 33% 47% 38% 42% 43% 

Në asnjë krah 43% 32% 37% 26% 36% 32% 30% 

Djathtas 24% 30% 30% 27% 26% 27% 27% 

Qartësisht elektorati mbi 45 vjeç është mbështetës më i fortë i të majtës, ndërkohë që 

elektorati mos mbështetës në masë më të lartë të asnjë krahu politik dhe njëkohësisht më i 

dyzuar në pjesëmarrjen në votim është padyshim ai më i ri i moshës 18-24 vjeç.  

Në përfundim mund të nxjerrim dy konkluzione të përgjithshme: 

1. Krahu i majtë politik tregon të ketë një votues më të qëndrueshëm në mbështetje dhe 

pjesëmarrje në zgjedhje dhe statistikisht më tepër në numër krahasuar me të djathtën.  

2. Pothuaj gjysma e elektorati asnjanës i të gjitha grupmoshave nuk shkon të votojë. 

 

 

VIII-2. A ndëshkon elektorati krahun e tij politik? Rastet PS, PD dhe PL  

 

Në përfundim, studiuesit kanë ndërtuar një analizë e tipit marrëdhënie statistikore, për të 

kuptuar nivelin e lidhjes midis faktorëve demografikë (moshë, gjini, edukim, status civil dhe të 

ardhura mujore personale) me interesin për politikën, krahun e bindjes politike, mbështetjen e 

partisë politike (PS, PD, PL) në rast zhgënjimi nga veprimtaria e saj dhe abstenim në rast së ka 

mos përputhje midis programit të partive dhe krahut të tyre ideologjik.  

Për sa i përket marrëdhënies së faktorëve demografikë me mbështetjen e partisë politike në 

rast zhgënjimi nga veprimtaria e saj: 

1. Në rastin e Partisë Socialiste, në rast zhgënjimi nga veprimtaria e saj, faktorët 

demografikë që rezultojnë të lidhur me vendimmarrjen për ta ndëshkuar partinë janë 

mosha dhe statusi civil. Sa më i madh në moshë zgjedhësi dhe përgjithësisht ata të cilët 

janë të martuar kanë tendencën të mos e ndëshkojë partinë. Ata do ta votonin atë 

përsëri, duke treguar qëndrueshmëri më të lartë të lidhjes ideologjike me partinë. 

Ndërkohë që kjo lidhje nuk rezulton të jetë në faktorë të tjerë si gjinia, edukimi apo 

edhe të ardhurat personale mujore.   

 

2. Në rastin e Partisë së Lirisë, në rast zhgënjimi nga veprimtaria e saj, femrat kanë 

tendencën ta rivotojnë partinë edhe në rast zhgënjimi. E kundërta reflektohet në 

perceptimin e sjelljes së meshkujve, ata kanë tendencën të shkojnë të votojnë për një 

parti tjetër, duke treguar të jenë shumë më pak të lidhur me partinë se femrat.  

 

3. Në rastin e Partisë Demokratike, në rast zhgënjimi nga veprimtaria e saj, elektorati i PD 

nuk perceptohet të jetë i lidhur me asnjë nga faktorët demografikë (të konsideruar në 

tabelë) në vendimmarrjen e tij për të ndëshkuar partinë në rast zhgënjimi nga 

veprimtaria e saj. Ky rezultat mund të ndërlidhet edhe me situatën e vitit të fundit në 

PD, rithemelimi i saj, ndryshimet në lidership, dorëheqja e drejtuesit Lulzim Basha, etj. Si 

pasojë faktorët demografikë në këtë moment krize mund të mos hyjnë në llogaritë e 

mbështetësve të saj në vendimmarrjen e tyre për ta ndëshkuar këtë parti në rast 

zhgënjimi nga veprimtaria. Duhet të përmendin këtu gjithashtu se PD është prej nëntë 

vitesh në opozitë.  

Në rastin e nivelit të interesit për politikën, perceptimi i përgjithshëm i zgjedhësve është 

marrëdhënia në përpjesëtim të drejtë me gjininë, nivelin e edukimit dhe të ardhura mujore. 

Kështu perceptimi i përgjithshëm është që rritja e të ardhurave dhe e nivelit të edukimit ndikon 

pozitivisht në rritjen e nivelit të interesit ndaj politikës. Gjithashtu zgjedhësit perceptojnë se 

meshkujt janë më të interesuar se femrat për politikën.   

Gjithashtu lidhje statistikore rezulton edhe midis nivelit të edukimit dhe krahut politik. 

Zgjedhësit me një nivel më të lartë edukimi janë më të prirur të kenë bindje të majta politike. E 

njëjta situatë lidhur me bindjen politike rezulton edhe me të ardhurat personale, por me 

zhvendosje në krahun e kundërt politik të bindjeve të djathta, pra sa më tepër rriten të ardhurat 

aq më tepër perceptohet të jenë të djathtë në bindjet politike zgjedhësit. 

Së fundi, për rastin e marrëdhënies së faktorëve demografikë me abstenimin për arsye 

ideologjike, (më konkretisht nëse programi elektoral nuk përputhet me krahun ideologjik të 

partisë) nuk rezulton të ketë statistikisht lidhje me gjininë, moshën, statusin civil dhe të 

ardhurat personale mujore. I vetmi faktor që mund të lidhet është niveli i edukimit. Nën këtë 

kontekst personat më të arsimuar mund të kenë më tepër tendencën për të abstenuar. Kjo 

mund të shpjegohet edhe me nivelin ndoshta më të lartë të njohurive të tyre se çfarë 

përfaqësojnë teorikisht dhe diferencën praktikisht në veprimtarinë e të majtës dhe të djathtës 

politike. 

  

 Faktori 

demografik 

 Tipi i 

Marrëdhënies 

statistikore 

Interesi 

për 

politikën  

Krahu 

politik 

Partia 

Socialiste  

Partia 

Demokratike  

Partia 

e 

Lirisë 

Abstenim 

Gjinia 

  

Pearson 

Correlation 

-.087** -0.007 -0.042 -0.011 -.067* -0.040 

Sig. (2-tailed) 0.002 0.805 0.165 0.723 0.043 0.166 

Mosha 

  

Pearson 

Correlation 

0.047 -0.035 -.069* 0.028 -0.016 -0.036 

Sig. (2-tailed) 0.084 0.225 0.023 0.367 0.619 0.218 

Edukimi 

  

Pearson 

Correlation 

.063* -.070* 0.030 0.026 .080* .090** 

Sig. (2-tailed) 0.023 0.015 0.325 0.416 0.016 0.002 

Statusi civil 

  

Pearson 

Correlation 

0.041 -0.028 -.068* 0.026 0.004 -0.056 

Sig. (2-tailed) 0.139 0.340 0.027 0.409 0.915 0.055 

Të ardhurat 

(muaj/p) 

  

Pearson 

Correlation 

.083** .076* 0.027 0.024 0.068 0.031 

Sig. (2-tailed) 0.005 0.012 0.410 0.473 0.052 0.310 

**. Correlation is significant at the 0.01 level (2-tailed). 

*. Correlation is significant at the 0.05 level (2-tailed). 

IX. TË DHËNAT DEMOGRAFIKE TË KAMPIONIT, ANKETIM KOMBËTAR 

 

Gjinia Përqindje (%) 

Mashkull 49.0 

Femër  51.0 

 

Grupmoshat  

18-24 vjeç 12.0 

25-34 vjeç       20.0 

35-44 vjeç        15.0 

45-54 vjeç 16.0 

55-64 vjeç  17.0 

65-74 vjeç 12.0 

Mbi 74 vjeç 8.0 

 

Niveli arsimor  

Asnjë/pa edukim  0.8 

Fillore e papërfunduar  2.8 

Fillore e përfunduar  14.2 

E mesme e papërfunduar  7.9 

E mesme e përfunduar  28.1 

Shkollë e mesme teknike/profesionale/specializime pas 

shkollës së mesme  

9.5 

Universitet i papërfunduar  10.5 

Universiteti i përfunduar  21.9 

M.Sc / MA  4.0 

PhD 0.3 

 

Status i punësimit  

i papunësuar  11.5 

student, etj.  5.4 

i punësuar me kohë të pjesshme/part-time [më pak se 15 

orë] 

3.8 

i punësuar mekohë të pjesshme/part-time [15-32 orë]  4.5 

i punësuar me orar të plotë [32 apo më shumë orë në 

javë]  

30.3 

i vetëpunësuar  21.7 

në pension 18.0 

shtëpiak/e  4.8 

Fusha e profesionit  

Arsim 8.7 

Mjekësi (stomatologji, farmaci, etj) 4.0 

Inxhinieri 4.1 

Ushtarak 2.2 

Agronomi/Zooteknikë 5.3 

Shkencat shoqërore  4.5 

Ekonomi 6.1 

Nëpunës 6.1 

Biznes 9.9 

Tjetër 27.4 

Pa përgjigje 21.7 

 

Statusi civil  

I/e vetëm/single  22.6 

I/e divorcuar ose i/e ndarë  3.0 

I/e ve  7.6 

I/e martuar/ bashkëjetesë 66.8 

 

Të ardhurat personale mujore   

më pak se 25,000 lekë 23.1 

më shumë se 1, 000,000 lekë 0.4 

midis 25,000 dhe 45,000 lekë 25.4 

midis 45,000 dhe 60, 000 lekë 18.1 

midis 60, 000 dhe 90, 000 lekë 7.9 

midis 90, 000 dhe 120, 000 lekë 3.2 

midis 120, 000 dhe 200, 000 lekë 2.5 

midis 200, 000 dhe 35 000 lekë 2.5 

midis 350, 000 dhe 650, 000 lekë 2.2 

midis 650, 000 dhe 1,000,000 lekë 1.0 

Nuk e di 9.5 

Pa përgjigje 4.3 

